
Francoise Steynberg - Een Angolese en ses Namibiese mans is verlede week by Mururani in verband met 
renosterstropery vasgetrek. 

 
Volgens die hoof van die Blue Rhino-taakspan, komm. Barry de Klerk, is ’n swartrenosterbul gekwes. 

“Weens die erge skietwonde moes ‘n veearts ongelukkig die renoster uitsit,” het De Klerk aan Republikein gesê. 

Mnre. Gabriel Haoseb en Justu Nguvoka Joseph is op 4 Oktober in hegtenis geneem en die Angolees, mnr. Jose 
Miguel Arcanjo en Namibiërs mnre. Benedictus Muhako, Di Kumbwe Michael Kayunde, Shiyambi Heinrich Shampapi 
en Patric Thiremo verlede Donderdag. 

Beslg is op ’n voertuig, jaggeweer en 17 patrone gelê. 

Altesaam 14 verdagtes van wildmisdaad is vanaf 5 tot 11 Oktober in hegtenis geneem en twee nuwe sake is 
aanhangig gemaak. 

Beslag is ook op nóg ’n voertuig gelê toe drie Namibiese mans, mnre. Rasora Kuhanga, Tomas Amukugo en Salom 
Shindove, glo met ’n ietermagôkarkas in hul besit in Windhoek vasgetrek is. 

